
	1. Առաջարկում ենք նախագծով հաստատվող 1-ին հավելվածի 1-ին կետը շարադրել հետևյալ խմբագրությամբ.
«Հայաստանի Հանրապետության հարկային օրենսգրքով (այսուհետ՝ Օրենսգիրք) սահմանված կարգով ավելացված արժեքի հարկի (այսուհետ՝ ԱԱՀ) զրոյական դրույքաչափով հարկվող գործարքների գծով, ինչպես նաև Օրենսգիրքն ուժի մեջ մտնելուց հետո յուրաքանչյուր կիսամյակին կամ եռամսյակին հաջորդող ամսվա 21-ի դրությամբ ԱԱՀ-ի փոխհատուցվող գումարի կամ Օրենսգրքի 457-րդ հոդվածի 7-րդ մասով սահմանված դեպքերում` բյուջեից հաշվանցման ենթակա ԱԱՀ-ի գումարի (այսուհետ միասին՝ ԱԱՀ-ի փոխհատուցվող գումար) միասնական հաշիվ մուտքագրման պարզեցված ընթացակարգ կիրառելու համար հարկ վճարողը պետք է բավարարի հետևյալ չափանիշներին՝».
Վերոնշյալ նկատառումը հիմնավորվում է հետևյալով.
Օրենսգրքի 457-րդ հոդվածի 7-րդ մասում  հաշվետու ժամանակաշրջանում հաշվանցման ենթակա ԱԱՀ-ի գումարների` հարկվող շրջանառության նկատմամբ հաշվարկված ԱԱՀ-ի գումարները գերազանցող գումարը բնութագրելու համար օգտագործված է «բյուջեից հաշվանցման ենթակա ԱԱՀ գումար» ձևակերպումը, մինչդեռ քննարկման ներկայացված նախագծի 1-ին կետում Օրենսգրքի 457-րդ հոդվածի 7-րդ մասով նախատեսված գումարների մասով օգտագործված է «փոխհատուցվող գումար» ձևակերպումը:
	Ընդունվել է ի գիտություն
	Նախագծի N1  հավելվածի 1-ին կետը շարադրվել է նոր խմբագրությամբ

	2. 
	
	2. Քննարկման ներկայացված նախագծի 1-ին հավելվածի 1-ին կետի 1-ին ենթակետի համաձայն՝ պարզեցված ընթացակարգը կարող է կիրառվել, մասնավորապես, այն դեպքում, երբ հարկ վճարողի կողմից ներկայացված դիմումում նշված հաշվետու ժամանակաշրջանը հարկային մարմնի կողմից ուսումնասիրված չէ:
Վերոգրյալի կապակցությամբ, հայտնում ենք, որ նման սահմանափակում կիրառելու արդյունքում կարող է ստացվել այնպես, որ հարկ վճարողը հարկային մարմին ներկայացրած լինի, օրինակ, 2016 թվականի երկրորդ կիսամյակի համար բյուջեից հաշվանցման ենթակա ԱԱՀ-ի գումարը հետ վերադարձնելու (միասնական հաշվին մուտքագրելու) մասին դիմում, սակայն այդ դիմումի նկատմամբ պարզեցված ընթացակարգը կիրառելի չլինի, քանի որ 2016 թվականի վերջին կիսամյակը այլ նպատակներով (օրինակ, ԱԱՀ-ի զրոյական դրույքաչափով հարկվող գործարքների մասով հետ վերադարձման ենթակա դեբետային գումարների ճշտության ուսումնասիրման նպատակով) արդեն իսկ ուսումնասիրված է:
Հաշվի առնելով վերոգրյալը՝ առաջարկում ենք նշյալ ենթակետի խմբագրությունը փոխել և սահմանել, որ ուսումնասիրված լինելու հանգամանքը պարզեցված ընթացակարգ կիրառելու նպատակով սահմանափակում չէ այն դեպքում, երբ խնդրո առարկա հաշվետու ժամանակաշրջանը ուսումնասիրվել է հարկ վճարողի կողմից հայցվող գումարներից տարբերվող գումարների ճշտության ուսումնասիրության համար:
	Ընդունվել է 
	Նախագծի N1 հավելվածի 1-ին կետի 1-ին ենթակետը շարադրվել է նոր խմբագրությամբ

	3. 
	
	3. Գտնում ենք, որ միասնական հաշիվ մուտքագրման ենթակա պետք է լինեն միայն ԱԱՀ-ի փոխհատուցման ենթակա (բյուջեից հաշվանցման ենթակա) այն գումարները, որոնք առկա են հարկ վճարողի անձնական հաշվի քարտերում միասնական հաշիվ մուտքագրելու մասին եզրակացության կազմման օրվա դրությամբ: Այդ կապակցությամբ, գտնում ենք, որ նախագծի 2-րդ հավելվածում անհրաժեշտ է հստակեցնել, որ միասնական հաշիվ մուտքագրման ենթակա՝ ԱԱՀ-ի փոխհատուցվող (բյուջեից հաշվանցման ենթակա) գումար է համարվում ոչ թե հաշվետու ժամանակաշրջանում հաշվանցման ենթակա ԱԱՀ-ի և այդ ժամանակաշրջանում իրականացված գործարքների գծով հաշվարկված ԱԱՀ-ի գումարների դրական տարբերությունը, այլ այդ դրական տարբերության գումարից մնացած այն մասը, որը մինչև 2018 թվականի հունվարի 1-ը գործող՝ «Ավելացված արժեքի հարկի մասին» ՀՀ օրենքի 25-րդ հոդվածի 1-ին մասով սահմանված կարգով հետագա հաշվետու ժամանակաշրջաններում առաջացած ԱԱՀ-ի գծով հարկային պարտավորությունների մարմանն ուղղվելուց կամ Օրենսգրքի 74-րդ հոդվածի 2-րդ մասով սահմանված կարգով պետական բյուջե վճարման ենթակա ԱԱՀ-ի գումարների մարմանն ուղղվելուց հետո, որպես մնացորդային գումար, առկա է հարկ վճարողի անձնական հաշվի քարտում: 
Այլապես քննարկման ներկայացված նախագծից ստացվում է մի իրավիճակ, երբ միասնական հաշվին մուտքագրման ենթակա գումարի չափը որոշելիս հաշվի չեն առնվելու ԱԱՀ-ի փոխհատուցվող գումարների հաշվին կատարված՝ ԱԱՀ-ի պարտավորությունների մարումները:
	Ընդունվել է
	Նախագծի N2 հավելվածի 3-րդ կետը հստակեցվել է

	
	
	4. Մյուս կողմից, հայտնում ենք, որ նախագծի շրջանակներում անհրաժեշտ է հստակեցնել նաև եռամսյակի կամ կիսամյակի արդյունքներով ԱԱՀ-ի փոխհատուցվող գումարի չափի հաշվարկման մոտեցումները: Այդ կապակցությամբ, գտնում ենք, որ եռամսյակի կամ կիսամյակի արդյունքներով ԱԱՀ-ի փոխհատուցվող գումարի չափը որոշելու առումով հաշվարկի համար պետք է հիմք ընդունել ոչ թե պարզապես այդ ժամանակաշրջանում հաշվանցման ենթակա ԱԱՀ-ի գումարների և այդ ժամանակաշրջանում հաշվարկված ԱԱՀ-ի գումարների դրական տարբերությունը, այլ այդ ժամանակաշրջանում ներառված յուրաքանչյուր առանձին հաշվետու ժամանակաշրջանի մասով հաշվարկված՝ հաշվանցման ենթակա ԱԱՀ-ի գումարների և հաշվարկված ԱԱՀ-ի գումարների դրական տարբերությունների հանրագումարի այն մասը, որը, որպես մնացորդային գումար, առկա է եռամսյակին կամ կիսամյակին հաջորդող ամսվա 21-ի դրությամբ: Մասնավորապես, դիցուկ, 2019 թվականի երրորդ եռամսյակում ԱԱՀ-ի մասով հարկ վճարողի գործունեությունը բնութագրվել է հետևյալ ցուցանիշներով. հուլիս ամսին ԱԱՀ-ի հաշվարկված գումար՝ 7 միավոր, հաշվանցման ենթակա գումար՝ 5 միավոր և հուլիս ամսվա ընթացքում վճարման ենթակա ԱԱՀ-ի գումարը մարվել է միասնական հաշվի միջոցով, օգոստոս ամսին ԱԱՀ-ի հաշվարկված գումար՝ 6 միավոր, հաշվանցման ենթակա գումար՝ 8 միավոր (փոխհատուցվող գումար՝ 2 միավոր) և սեպտեմբեր ամսին ԱԱՀ-ի հաշվարկված գումար՝ 8 միավոր, հաշվանցման ենթակա գումար՝ 10 միավոր (փոխհատուցվող գումար 2 միավոր): Գտնում ենք, որ այս դեպքում ԱԱՀ-ի փոխհատուցվող գումարը պետք է կազմի ոչ թե 2 միավոր ((5+8+10)-(7+6+8)), այլ 4 միավոր (օգոստոս և սեպտեմբեր ամիսների ընթացքում ձևավորված ԱԱՀ-ի փոխհատուցվող գումարների հանրագումար, քանի որ բերված օրինակում հուլիս ամսվա ընթացքում ձևավորված՝ բյուջե վճարման ենթակա ԱԱՀ-ի գումարը մարվել է միասնական հաշվի միջոցով):
	Ընդունվել է
	Նախագծի N2 հավելվածի 3-րդ կետը հստակեցվել է

	2. 
	ՀՀ էկոնոմիկայի նախարարություն
23.10.2019թ.

